
REGLUGERÐ 

um vatnsveitu á Höfn í Hornafirði. 

1. gr. 
Vatnsveita Hafnarhrepps er eign Hafnarhrepps og er rekin í þeim tilgangi að 

fullnægja vatnsþörf heimila og fyrirtækja í hreppnum eftir því sem við verður 
komið og reglugerð þessi kveður nánar á um. 

Vatnsveitan er sjálfstætt fyrirtæki í rekstri Hafnarhrepps, með sérstöku reikn- 
ingshaldi og annast sveitarstjóri reikningshaldið, innheimtur og greiðslur. Reikn- 
ingar Vatnsveitu Hafnarhrepps skulu jafnan fylgja reikningum Hafnarhrepps til 
endurskoðunar og samþykktar. 

2. gr. 
Stjórn vatnsveitu skipa 3 aðalmenn og 3 til vara, kosnir af hreppsnefnd Hafn- 

arhrepps til fjögurra ára. Tæknimaður eða yfirmaður verklegra framkvæmda sveit- 
arfélagsins skal vera einn aðalmanna, Annast hún öll framkvæmdastörf, viðhald og 
endurbætur vatnsveitunnar og umsjón eigna, undir yfirstjórn og í samráði við hrepps- 
nefnd. 

3. gr. 
Vatnsveita Hafnarhrepps hefur einkarétt á sölu vatns, á svæði því er vatns- 

veilan nær yfir. 

4. gr. 
Óheimilt er að spilla vatnslindum vatnsveitunnar með jarðraski eða mannvirkja- 

serð og þess skal gætt, að grunnvatn spillist ekki af völdum olíu eða afrennslisefna, 
sem valdið geta tímabundinni eða varanlegri mengun grunnvatns. 

Hreppsnefnd er heimilt að banna mannvirkjagerð eða umgang manna og búfjár 
á ákveðnum svæðum við vatnslindir, ef það hefur í för með sér hættu á mengun 
neysluvatns. 

5. gr. 
Hver sá sem veldur skemmdum á eignum veitunnar, eða á annan hátt bakar 

henni skaða, skal bæta það að fullu og sæta sektum, nema þyngri refsing liggi við 
að lögum. 

6. gr. 
Skylt er hverjum manni að láta af hendi land sitt, landsafnot og mannvirki í 

þágu vatnsveitunnar og þola þær kvaðir, óhagræði og takmörkun á afnotarétti, sem 
vatnsveitan kann að hafa í för með sér enda komi fullar bætur fyrir samkvæmt mati, 
ef samkomulag næst eigi. 

7. gr. 
Hver sá, er húseign á við götu eða veg, sem vatnsæð liggur í, á rétt á að fá tengda 

vatnsæð frá henni á eigin kostnað við húsið, enda sé það reist með samþykki bygg- 
ingarnefndar og vatnið ætlað til heimilisþarfa. Vatnsnot til annarra þarfa skulu að 
jafnaði leyfð með nánari fyrirmælum og skilyrðum er vatnsveitan setur hverju sinni. 

Vélar og önnur tæki, þau er nota vatn, önnur en venjuleg heimilistæki, má ekki 
tengja við hús- eða heimæðar, nema að fengnu leyfi vatnsveitunnar. Einnig getur 
vatnsveitan fyrirskipað breytingar á eldri tækjum og vélum, ef nauðsyn krefur. 

Óski atvinnufyrirtæki eða annar eftir vatni til annarra þarfa en heimilis og sýnt 
þykir að götuæðar þær, sem fyrir eru anni ekki eftirspurninni, er notanda skylt að 
greiða kostnað við nauðsynlegar úrbætur eftir úrskurði hreppsnefndar. 

Vatnsveitan skal á eigin kostnað koma fyrir brunahönum í samráði við slökkvi- 
liðsstjóra. Engum er heimilt að taka vatn úr brunahönum án leyfis vatnsveitustjóra. 

8. gr. 
Vatnsveitan lætur leggja vatnsleiðslur, aðalæðar, götuæðar og heimæðar að lóðar- 

mörkum. Frá vatnsæðum veitunnar má enginn leggja vatnsæðar, nema með leyfi 

vatnsveitunnar. 
Allar vatnsæðar frá lóðarmörkum að húsi og í því eru eign húseiganda og ber 

hann kostnað af lögn þeirra og viðhaldi. 
Að jafnaði fær hvert hús leyfi fyrir einni heimæð. Óski húseigandi eftir fleiri 

heimæðar, ber honum að sækja sérstaklega um það til vatnsveitunnar. Óheimilt er 
að tengja saman húsæðakerfi við tvær eða fleiri heimæðar. 

Vatnsveitan getur ákveðið að fleiri en eitt hús séu tengd sömu heimæð, og gefur 
þá fyrirmæli um vídd og legu æðarinnar. Hún getur ákveðið hvernig skipt skuli 
kostnaði við slíkar framkvæmdir, ef aðilar verða ekki ásáttir um slíkt. 

Óski húseigandi að tengja við gamla heimæð, skal fá leyfi til þess bæði hjá 
eiganda heimæðar og vatnsveitu. 

Því aðeins er heimilt að tengja heimæðar við hús að þau séu fokheld og upp- 
hituð. 

Húseiganda ber skylda til að halda við vatnslögnum sínum á eigin kostnað og 
láta gera við leka, þegar hans verður vart. Þótt leka hafi ekki orðið vart, getur vatns- 
veitan, ef hún telur brýna þörf á, lagt fyrir húseiganda að endurnýja vatnslagnir 

sínar að nokkru eða öllu leyti. 
Vanræki húseigandi viðhald á vatnslögnum sínum, er vatnsveitunni heimilt að 

annast viðgerð á kostnað hans. 

9. gr. 
Hver sá, sem vill komast í samband við vatnsveituæð, skal senda vatnsveitunni 

skriflega umsókn þar um. Umsóknir skulu skrifaðar á eyðublöð sem fást hjá vatns- 

veitustjóra. 
Umsókninni skulu fylgja upplýsingar um hve mikið vatn hlutaðeigandi telur 

sig þurfa að nota, sé um að ræða annað en venjulega heimilisnotkun. 
Með umsókninni fylgi uppdráttur í tvíriti og eigi í minni mælikvarða en 1:100. 
Uppdráttur skal gerður af þar til hæfum manni, er hlotið hefur til þess löggild- 

ingu hreppsnefndar. 
Uppdrátturinn skal sýna gerð og stærð allra vatnsæða, loka og krana, bæði utan- 

húss og innan. Á afstöðunni skal sýnd og málsett lega heimæðar frá húsvegg að 
tengistað. Álíti vatnsveitan nauðsyn á að gerðir séu nánari uppdrættir eða sérupp- 
drættir, skulu þeir látnir í té. 

Ef uppdrættir eru ekki til af gömlum vatnslögnum sem breyta á, getur vatns- 
veitan krafist þess, að þeir séu gerðir og ber húseigandi allan kostnað af því. 

Ef vatnsveitan samþykkir uppdrátt, skal á hann færð áritun um það. 
Sé skipt um pípulagningameistara, meðan á verki stendur, skal það tilkynnt 

vatnsveitunni. 
Uppdráttur áritaður af vatnsveitunni, skal ávallt vera á vinnustað. Með áritun 

tekur vatnsveitan enga ábyrgð á því að hægt sé að framkvæma verkið vegna leiðslna 
eða annars sem kann að vera því til fyrirstöðu.

10. gr. 
Pipulagningameistarar, löggiltir af hreppsnefnd hafa einir rétt til að annast 

vatnslagnir, og gildir það um nýlagnir jafnt sem viðbætur eða breytingar á eldri 
vatnslögnum. Þeir bera ábyrgð á að allar lagnir séu í samræmi við samþykkt þessa, 
nánari fyrirmæli, er kunna að verða sett, og samþykktan uppdrátt. 

Ef pípulagningarmeistari brýtur lög í bág við fyrirmæli samþykktar þessarar 
eða reglna, seltra samkvæmt þeim, eða brot er framið af starfsmönnum sem hann 
ber ábyrgð á, getur vatnsveitan veitt honum áminningu. Ennfremur má svipta hann 
löggildingu, ef um miklar sakir er að ræða eða itrekað brot. 

11. gr. 
Eftirlit með því að lagnir séu í samræmi við samþykktan uppdrátt og samþykkt 

þessa skal vera í höndum bygginsarfulltrúa sbr. byggingarsamþykkt. 

12. gr. 
Eftirlitsmanni vatnsveitunnar er heimilt að fara um hús manna, þar sem vatns- 

æðar liggja, il þess að athuga þær og tæki þau, sem eru sett í samband við þær. Ef 
honum þykir útbúnaði í einhverju ábótavant, skal húseigandi tafarlaust bæta úr því. 

Heimilt er vatnsveitunni sð loka vatnsæðum fyrir þeim, sem vanrækja að gera 

við bilanir á pípum eða tækjum, eyða vatni að óþörfu eða greiða ekki vatnsskatt á 
réttum gjalddaga. 

Fullan vatnsskatt ber einnig að greiða fyrir þann tíma sem vatnsæðum er lokað 
af þessum sökum. 

13. gr. 
Vatnsveitan ber ekki fjárhagslega ábvrgð á tjóni, er leiða kann af rekstrartrufl- 

unum, er verða vegna vinnu við æðar valnsveitunnar eða af öðrum áslæðum. 
Stjórn vatnsveitu gelur fyrirskipað takmörkun á vatnsnolkun og jafnvel lokað 

fyrir vatn ákveðinn tíma í senn á vissem svæðum vatnsveitukerfisins eftir ástæðum, 
til þess að tryggja neytendum vatn, sem annars kynnu að verða útundan um vatnsnot 
vissa tíma í senn. 

Ætið skulu slíkar aðgerðir auglýstar með svo rúmum fyrirvara, sem auðið er. 

14. gr. 
Til að standa straum af kostnaði við vatnsveituna, skal innheimta vatnsskatt af 

fasteignum, og skal skatturinn miðaður við gjöldskrá va'nsveitunnar. 
Vatnsskatt skal innheimta af öllum húsum í lögsagnarumdæmi hreppsins sem 

standa við götu eða opin svæði, þar sem vatnsæðar lisgja. Nú er hús sem greiða ber 
af vatnsskatt, ekki virt fasteignamatsvirðingu, og ákveður þá vatnsveitan skattinn. 

Aukavatnsskatt skal leggja á verksmiðjur, baðhús, iðnaðarfyrirtæki og önnur 
atvinnufyrirtæki og aðra er nota vatn til annars en heimilisþarfa. 

Aukavatnsskatt skal að jafnaði greiða samkvæmt mældri notkun og ákveður 
hreppsnefnd gjald fyrir hvern mö. 

15. gr. 
Um gjöld og innheimtu þeirra gilda ákvæði gjaldskrár. 

16 gr. 
Þegar vatn er selt samkvæmt mæli (sbr. 14. gr.) sér vatnsveitan um viðhald 

mælisins að því er snertir eðlilegt slit, en allar skemmdir af mannavöldum og frost- 
um ber húseiganda að bæta.



Nr. 61. 124 9. febrúar 1982. 

Ef maður rýfur innsigli vatnsmælisins varðar það refsingu samkvæmt almenn- 
um hegningarlögum. 

Vatnsveitan er eigandi mælisins og greiðir húseigandi fyrir afnot hans endur- 
gjald er hreppsnefnd ákveður. Lögn vatnsæða innanhúss á jafnan að vera þannig 
háttað, að hægt sé að nota einn mæli fyrir hvert innanhúskerfi. 

Vatnsveitan ákveður stærð og gerð mælis í samræmi við vatnsnotkun á hverjum 
stað. 

Húseiganda ber að tilkynna vatr:sveitunni tafarlaust bilanir á vatnsmæli, er 
hann kann að verða var við. 

17. gr. 
Óheimilt er að tengja vatnsdælur við heimæðar án leyfis vatnsveitunnar. 
Sé leyfi veitt til slíkrar tengingar, er það háð því skilyrði, að þannig sé frá dælu 

gengið, að hávaði frá henni valdi eigi óþægindum. 
Vatnsveitan getur krafist þess, að húseigandi geri sérstakar ráðstafanir til deyf- 

ingar hávaða frá dælu. 

18. gr. 
Vatnsæðar og tæki skulu þannig tengd að eigi sé hætta á, að vatnið í æðunum 

óhreinkist. 
Óheimilt er að tengja saman æðar vatnsveitunnar og einkavatnsæðar frá öðrum 

vatnsbólum. 
Óheimilt er að tengja saman æðar vatnsveitu og hitaveitu og skulu blöndunar- 

tæki hafa óhindrað rennsli í frárennslisstút. 
Ennfremur er óheimil öll meðferð vatnstækja sem valdið getur óhreinkun á 

vatni í vatnsveiluæð eða heimæð. 

19. gr. 
Hreppsnefnd getur sett nánari reglur um framkvæmd þeirra mála, er reglugerð 

þessi fjallar um. 

Jafnframt getur hún veitt undanþágur frá reglugerðinni, ef hún telur gildar 
ástæður til slíks. 

20. gr. 
Brot gegn reglugerð þessari varða sektum, nema þyngri refsing liggi við samkv. 

lögum. Með mál út af brotum á reglugerð þessari skal farið að hætti opinberra mála. 

Reglugerð þessi, sem samin er og samþykkt af hreppsnefnd Hafnarhrepps, stað- 
festist hér með samkvæmt vatnalögum nr. 15 20. júní 1923 til þess að öðlast gildi 
þegar í stað. Jafnframt er úr gildi felld reglugerð um vatnsveitu á Höfn í Hornafirði 
nr. 47 frá 18. febrúar 1976. 

Félagsmálaráðuneytið, 9. febrúar 1982. 

F.h.r. 

Hallgrímur Dalberg. - 
Hólmfríður Snæbjörnsdóttir. 


